
Владимир Уйба корис Россияса Банкӧс отсавны Коми Республикаса предпринимательяслы
Татшӧм корӧмӧн Коми Республикаса Юралысьлысь могъяс недыр кадколастӧ збыльмӧдысьлӧн кырымпас улын письмӧсӧ ыстӧма Россияса Банкӧн веськӧдлысьяслы.
Коми Республикаса предпринимательяслӧн ӧткотыр тӧдчӧдіс, мый ичӧт да шӧр предпринимательяслы сьӧкыд босьтны антикризиснӧй кредитъяс, медым бурмӧдны экономикасӧ эпидемиология кадӧ. Коми Республикаын нуӧдӧма оперативнӧй мониторинг сы вылӧ, медым тӧдмавны, кымын предприниматель шыӧдчӧма вӧлі льготнӧй кредит босьтӧм могысь. Сійӧ петкӧдліс, мый 50% овмӧс нуӧдысь предприятиелы ӧткажитісны сетны кредитъяс.
Сы могысь, медым предпринимательяслы льготнӧй кредит босьтӧм вылӧ шыӧдчӧмъяс серти уджсӧ нуӧдісны колана ногӧн да вермисны котыртны оперативнӧй мониторинг, Коми Республикаса экономика сӧвмӧдан министерство отсаліс налы бӧрйыны, кутшӧм банкса антикризиснӧй кредит вермас налы лӧсявны. Регыд кырымаласны МСП Банккӧд соглашение, мый серти кутас уджавны ичӧт да шӧр предпринимательстволы сьӧмӧн отсалан канму уджтас.
Банк тӧлысь чӧж уджаліс ичӧт да шӧр предпринимательяскӧд. Тайӧ кадӧ 100-ысь унджыклы нуӧдісны “Коми Республикаса ичӧт да шӧр бизнеслы банклӧн антикризиснӧй торъя прӧдуктъяс” 2 вебинар. “Менам бизнес” шӧрин мӧдӧдіс ичӧт да шӧр бизнесын уджалысь 9547 субъектлы “МСП Банк” акционер котырлӧн прӧдуктъяс йылысь презентация. Талун кежлӧ сетӧма 25 заявка 69 миллион шайт вылӧ, ошкӧма сӧмын куимӧс.
Но татшӧм адреснӧй отсӧгыс оз тырмы. Системнӧй петан туй корсьӧм могысь В. Уйба корис Россияса Банкӧс Коми Республикаса Веськӧдлан котыркӧд, финансӧвӧй организацияяскӧд, регионса сӧвмӧдан институтъяскӧд да делӧвӧй объединениеяскӧд ӧтув лӧсьӧдны Коми Республикаын предпринимательяссянь норасьӧмъяс да шыӧдчӧмъяс видлалӧм вылӧ оперативнӧй мероприятиеясӧн план.
Коми Республикаса Юралысьлысь могъяс недыр кадколастӧ збыльмӧдысь тӧдчӧдіс, мый талун кежлӧ Россияса Банк сетӧ юӧра отсӧг да видзӧдӧ, банк системалӧн кутшӧм отсӧг мера бурджыка лӧсялӧ коронавирус дырйи гражданалы да экономикалы. Ӧтувъя удж отсалас збыльмӧдны Экономика бурмӧдан ӧтувъя национальнӧй планлысь могъяссӧ, медым кыпӧдны овмӧс нуӧдан субъектъяслысь уджалан ӧдсӧ, могмӧдны гражданаӧс уджӧн, сетны адреснӧй отсӧг Коми Республикаын ичӧт да шӧр бизнеслы, асшӧр уджалысьяслы, ас вылӧ уджалысьяслы.
Коронавирус паськалӧмкӧд йитӧдын предпринимательяслы отсӧг сетӧм вылӧ “веськыд йитӧд”: 8 (800) 301 59 59. E-mail: ano@minek.rkomi.ru.

Владимир Уйба обратился в Банк России с инициативой по совместной поддержке предпринимателей Республики Коми
Письмо с соответствующим предложением за подписью врио Главы Республики Коми направлено руководству Банка России.
Предпринимательское сообщество Республики Коми отмечает сложность в получении антикризисных кредитных продуктов для малого и среднего предпринимательства в рамках поддержки экономики в условиях эпидемиологической ситуации. Проводимый в Республике Коми оперативный мониторинг обращений предпринимательского сообщества в части доступности льготных кредитов показал, что около 50% хозяйствующих предприятий получают отказ в получение кредитов.
В целях конструктивного реагирования и организации оперативного мониторинга обращений предпринимательского сообщества в части доступности льготных кредитов Министерство экономического развития Республики Коми в «ручном режиме» обеспечивает «донастройку» взаимодействия ряда кредитных банковских антикризисных продуктов. В стадии подписания соглашение с Банком МСП, отвечающего за реализацию государственной программы финансовой поддержки малого и среднего предпринимательства.
За неполный месяц работы совместно с МСП Банком проведены 2 вебинара «Специальные антикризисные банковские продукты для малого и среднего бизнеса Республики Коми» для более 100 участников. Центром «Мой бизнес» осуществлена рассылка презентации о продуктах АО «МСП Банк» 9547 субъектам МСП. Уже подано 25 заявок на общую сумму в 69 миллионов рублей, одобрено 3.
Однако, этих адресных мер недостаточно. В рамках поиска системного решения В. Уйба обратился к Банку России с просьбой поддержать инициативу по формированию комплексного плана мероприятий на основе актуальных еженедельных данных в целях реализации оперативных мер реагирования на жалобы и обращения предпринимателей в Республике Коми совместно с Правительством Республики Коми, финансовыми организациями, региональными институтами развития и деловыми объединениями.
Врио Главы Республики Коми подчеркнул, что Банк России уже проводит большую работу по информационному сопровождению и мониторингу функционирования банковской системы в части эффективности мер поддержки граждан и экономики в условиях пандемии коронавируса, а совместные действия помогут реализовать задачи Общенационального плана восстановления экономики в части содействия повышению деловой активности хозяйствующих субъектов, поддержки занятости, доходов граждан, будут содействовать достижению максимальной доступности финансовых ресурсов и оказанию эффективной адресной поддержки субъектам малого и среднего бизнеса, индивидуальным предпринимателям, самозанятым в Республике Коми.
Телефон «горячей линии» по поддержке предпринимателей в связи с распространением коронавируса: 8 (800) 301 59 59. E-mail: ano@minek.rkomi.ru.

